
O‘ZBEKISTONDA SANOAT ZONALARINING 
RIVOJLANISH BOSQICHLARI VA HUQUQIY-
ME’YORIY ASOSLARI
Vafoyev Akmal Ikromovich
Toshkent ijtimoiy innovatsiya universiteti magistranti

Annotatsiya: Mazkur maqolada O‘zbekistonda sanoat zonalarining shakllanishi va rivojlanish bosqichlari hamda ularni 
tartibga soluvchi huquqiy-me’yoriy asoslar ilmiy jihatdan tahlil qilinadi. Erkin iqtisodiy zonalar, kichik sanoat zonalari va erkin 
savdo hududlarining bosqichma-bosqich rivojlanishi, ularning milliy iqtisodiyotdagi o‘rni hamda investitsion jozibadorlikni 
oshirishdagi ahamiyati yoritilgan. Shuningdek, sanoat zonalarini samarali boshqarish, infratuzilmani rivojlantirish va 
“yashil texnologiyalar” asosida innovatsion loyihalarni qo‘llash bo‘yicha takliflar ishlab chiqilgan.

Kalit soʻzlar: sanoat zonalari, erkin iqtisodiy zonalar, kichik sanoat zonalari, huquqiy-me’yoriy asoslar, investitsiya siyosati, 
innovatsion rivojlanish, eksport salohiyati, iqtisodiy modernizatsiya, davlat–xususiy sheriklik, infratuzilma, raqamli 
iqtisodiyot, “yashil texnologiyalar”, hududiy rivojlanish, ishlab chiqarish samaradorligi, investitsion jozibadorlik.

Abstract: This article provides a scientific analysis of the stages of formation and development of industrial zones in 
Uzbekistan, as well as their legal and regulatory framework. It examines the gradual evolution of free economic zones, small 
industrial zones, and free trade areas, highlighting their role in the national economy and their significance in enhancing 
investment attractiveness. Furthermore, the paper proposes recommendations for the effective management of industrial 
zones, infrastructure development, and the implementation of innovative projects based on “green technologies”.

Key words: industrial zones, free economic zones, small industrial zones, legal and regulatory framework, investment 
policy, innovative development, export potential, economic modernization, public–private partnership, infrastructure, 
digital economy, green technologies, regional development, production efficiency, investment attractiveness.

Аннотация: В данной статье научно проанализированы этапы формирования и развития промышленных зон 
в Узбекистане, а также их правовые и нормативные основы. Рассматриваются поэтапное развитие свободных 
экономических зон, малых промышленных зон и свободных торговых территорий, их роль в национальной 
экономике и значение в повышении инвестиционной привлекательности. Кроме того, выработаны предложения по 
эффективному управлению промышленными зонами, развитию инфраструктуры и применению инновационных 
проектов на основе “зеленых технологий”.

Ключевые слова: промышленные зоны, свободные экономические зоны, малые промышленные зоны, правовые и 
нормативные основы, инвестиционная политика, инновационное развитие, экспортный потенциал, экономическая 
модернизация, государственно-частное партнёрство, инфраструктура, цифровая экономика, «зелёные 
технологии», региональное развитие, эффективность производства, инвестиционная привлекательность.

K I R I S H
Bugungi globallashuv va iqtisodiy integratsiya jarayonlari sharoitida mamlakatlar sanoatni modernizatsiya 

qilish, investitsiya muhitini yaxshilash va hududiy rivojlanishni ta’minlashda sanoat zonalaridan samarali 
foydalanmoqda. Xususan, O‘zbekiston mustaqillikka erishgach, iqtisodiy islohotlarning muhim tarkibiy qismi 
sifatida erkin iqtisodiy zonalar va kichik sanoat zonalarini tashkil etish orqali milliy iqtisodiyotning barqaror 
o‘sishini ta’minlash yo‘liga kirishdi.

Sanoat zonalari xorijiy investitsiyalarni jalb qilish, yuqori qo‘shilgan qiymatli mahsulotlar ishlab chiqarishni 
yo‘lga qo‘yish, eksport salohiyatini oshirish hamda yangi ish o‘rinlari yaratishda muhim mexanizm hisoblanadi. 
Shu sababli, sanoat zonalarining huquqiy-me’yoriy asoslari, ularning rivojlanish bosqichlari va samaradorlik 
darajasi O‘zbekiston iqtisodiy siyosatining ustuvor yo‘nalishlaridan biri sifatida qaralmoqda.

O‘zbekiston Respublikasida sanoat zonalari rivojlanishi bir necha bosqichlarni bosib o‘tdi: dastlab huquqiy 
asos yaratildi, so‘ngra yirik erkin iqtisodiy zonalar shakllantirildi, keyinchalik hududiy kichik sanoat zonalari 
joriy qilindi va hozirgi davrda esa raqamli iqtisodiyot hamda “yashil texnologiyalar”ga asoslangan innovatsion 
yondashuvlar ustuvorlik kasb etmoqda.

Mazkur tadqiqotda O‘zbekistonda sanoat zonalarining shakllanishi va rivojlanish bosqichlari, ularni tartibga 
soluvchi huquqiy-me’yoriy hujjatlar hamda ularning milliy iqtisodiyotdagi o‘rni ilmiy jihatdan tahlil qilinadi.

M A V Z U G A  O I D  A D A B I Y O T L A R  T A H L I L I .
Sanoat zonalari va erkin iqtisodiy hududlar iqtisodiyotni modernizatsiya qilish, investitsiyalarni jalb etish 

va eksportni kengaytirishning samarali mexanizmlaridan biri sifatida ko‘plab olimlar va xalqaro tashkilotlar 
tomonidan keng o‘rganilgan.

Farole (2011) tomonidan Jahon banki uchun tayyorlangan “Special Economic Zones in Africa” tadqiqotida 
sanoat zonalari rivojlanayotgan davlatlarda ishlab chiqarishning diversifikatsiyasi va xalqaro savdoda 
raqobatbardoshlikni oshirishda muhim vosita sifatida ko‘rilgan. Moberg (2018) o‘zining “The Political Economy of 
Special Economic Zones” nomli ilmiy maqolasida sanoat zonalarining samaradorligi nafaqat iqtisodiy omillarga, 
balki siyosiy barqarorlik, huquqiy institutlar va boshqaruv sifati bilan chambarchas bog‘liq ekanini ta’kidlagan. 
Shuningdek, OECD (2020) hisobotida zamonaviy sanoat zonalari raqamli iqtisodiyot, yashil texnologiyalar va 
innovatsion ishlab chiqarish jarayonlarini rivojlantirish uchun asosiy platforma sifatida baholangan.[1,2,3]

O‘zbekiston olimlari ham ushbu masalaga alohida e’tibor qaratishmoqda. Masalan, Xodjayev B. (2020) 
sanoat zonalarining hududiy rivojlanishdagi ahamiyatini tahlil qilib, kichik sanoat zonalari mahalliy tadbirkorlikni 
rivojlantirish va yangi ish o‘rinlari yaratishda alohida o‘rin tutishini ko‘rsatib o‘tgan.[4] Shuningdek, O‘zbekiston 
Respublikasi Prezidentining farmonlari va qarorlari (2008, 2012, 2013, 2017 yillar) sanoat zonalari faoliyatini 
huquqiy-me’yoriy jihatdan mustahkamlash va ularni mamlakat iqtisodiyotiga integratsiya qilishning asosiy 
manbalari hisoblanadi.[5,6,7,8]

Yuqoridagi ilmiy manbalar va huquqiy hujjatlar tahlili shuni ko‘rsatadiki, sanoat zonalari O‘zbekistonda ham, 
jahon tajribasida ham investitsion muhitni yaxshilash, eksportni kengaytirish va innovatsion texnologiyalarni 
joriy etishda samarali vosita sifatida shakllanib bormoqda.

T A D Q I Q O T  M E T O D O L O G I YA S I
Maqolada muallif tomonidan ilmiy abstraksiyalash, qiyosiy tahlil, induksiya va deduksiya usullaridan 

foydalanilgan. 

T A H L I L  V A  N A T I J A L A R
O‘zbekiston iqtisodiyotini modernizatsiya qilish va diversifikatsiya qilishda sanoat zonalari muhim o‘rin 

egallaydi. Mustaqillikdan keyingi davrda mamlakatda erkin iqtisodiy zonalar (EIZ), kichik sanoat zonalari (KSZ) 
va maxsus ishlab chiqarish hududlari tashkil etildi. Ularning faoliyati xorijiy investitsiyalarni jalb qilish, eksportni 
kengaytirish va yangi ish o‘rinlari yaratishda sezilarli natijalar berdi.

1. Erkin iqtisodiy zonalarning rivojlanishi va natijalari
Hozirgi kunda O‘zbekistonda 23 ta erkin iqtisodiy zona faoliyat yuritmoqda (2024-yil ma’lumotlariga ko‘ra). 

Ulardan eng yiriklari – “Navoi” (2008), “Angren” (2012), “Jizzax” (2013) va boshqa hududiy zonalardir.
Davlat statistika qo‘mitasi ma’lumotlariga ko‘ra, 2023-yil yakunida EIZlarda 450 dan ortiq investitsion 

loyihalar amalga oshirilgan.[9]
Ushbu loyihalarning umumiy qiymati 3,8 mlrd. AQSh dollarini tashkil etib, shundan 1,6 mlrd. AQSh dollari 

xorijiy investitsiyalar hissasiga to‘g‘ri keladi.
“Navoi” EIZda faoliyat yuritayotgan korxonalar tomonidan 2023-yilda 850 mln. AQSh dollari miqdorida 

sanoat mahsulotlari ishlab chiqarilib, shundan 480 mln. AQSh dollari eksport qilingan.
2. Kichik sanoat zonalari va hududiy rivojlanish
2017-yildan boshlab kichik sanoat zonalari (KSZ) tashkil etila boshlandi. Ularning asosiy maqsadi hududiy 

tadbirkorlikni qo‘llab-quvvatlash va mahalliy ishlab chiqaruvchilarni rag‘batlantirishdir.[10]
2023-yil yakuniga kelib mamlakatda 200 dan ortiq KSZ faoliyat yuritmoqda.
KSZlarda 3 mingdan ortiq kichik va o‘rta biznes subyektlari joylashgan bo‘lib, ular tomonidan 2,5 trln. 

so‘mlik mahsulotlar ishlab chiqarilgan.
Hududiy kesimda eng ko‘p KSZlar Toshkent viloyati (35 ta), Farg‘ona viloyati (28 ta) va Andijon viloyati (24 

ta)da faoliyat yuritmoqda.
3. Ish o‘rinlari va eksport salohiyati
Sanoat zonalari mehnat bozoriga ham ijobiy ta’sir ko‘rsatmoqda:
Faqatgina 2022–2023-yillarda EIZ va KSZlarda 70 mingdan ortiq yangi ish o‘rinlari yaratildi.
Davlat statistika qo‘mitasi ma’lumotiga ko‘ra, EIZlar doirasida ishlab chiqarilgan mahsulotlarning 35–40 

foizi eksportga yo‘naltirilmoqda.

Eksport geografiyasi ham kengayib, hozirgi kunda 40 dan ortiq mamlakatlarga O‘zbekiston EIZlarida ishlab 
chiqarilgan mahsulotlar yetkazib berilmoqda.[11]

4. Innovatsion va “yashil texnologiyalar”ni joriy etish
So‘nggi yillarda sanoat zonalarida yuqori texnologiyali va ekologik toza ishlab chiqarishga alohida e’tibor 

qaratilmoqda:
2023-yilda EIZlarda amalga oshirilgan yangi loyihalarning 25 foizi “yashil energetika” va qayta tiklanuvchi 

manbalardan foydalanishga yo‘naltirilgan.
Masalan, “Angren” EIZda quyosh panellari ishlab chiqaruvchi korxonalar faoliyat boshlagan bo‘lib, yiliga 

200 MVt quvvatga teng quyosh panellari ishlab chiqarish yo‘lga qo‘yilgan.[12]
5. Muammolar va rivojlanish istiqbollari
Shu bilan birga, tahlillar sanoat zonalari faoliyatida bir qator muammolar ham mavjudligini ko‘rsatmoqda:
Ayrim hududlarda infratuzilmaning yetarlicha rivojlanmagani;
Investitsion loyihalarni amalga oshirishda moliyaviy manbalar yetishmovchiligi;
Xorijiy investorlar uchun huquqiy kafolatlarning yanada mustahkamlanishi zarurati.
Kelgusida sanoat zonalarini rivojlantirishda raqamli texnologiyalarni keng qo‘llash, davlat–xususiy sheriklik 

asosida infratuzilmani modernizatsiya qilish va xalqaro logistika tizimiga integratsiya asosiy yo‘nalishlar bo‘lishi 
kutilmoqda.

Jadval 1. O‘zbekistonda erkin iqtisodiy zonalar va ularning asosiy ko‘rsatkichlari (2023 yil holatiga)1

Erkin iqtisodiy 
zona nomi

Tashkil 
etilgan yili

Hududi 
(ga)

Loyiha 
soni

Jalb qilingan investitsiyalar 
(mln. AQSh doll.)

Yaratilgan ish 
o‘rinlari soni

Navoiy EIZ 2008 564 80+ 500+ 6 000+

Angren EIZ 2012 1 400 70+ 450+ 5 500+

Jizzax EIZ 2013 364 50+ 300+ 4 000+

Urgut EIZ 2017 400 40+ 250+ 3 200+

G‘ijduvon EIZ 2017 300 30+ 200+ 2 800+

Qo‘qon EIZ 2017 710 35+ 220+ 3 000+

Xazorasp EIZ 2017 400 25+ 150+ 2 000+

Termiz Agro EIZ 2018 2 000 20+ 180+ 1 800+

Jami – 6 138 350+ 2 250+ 28 300+

Jadvaldan ko‘rinib turibdiki, O‘zbekistonda erkin iqtisodiy zonalar hududlari bo‘yicha ham, jalb etilgan 
investitsiyalar hajmi bo‘yicha ham sezilarli farqlar mavjud. Eng katta hududga ega bo‘lgan Termiz Agro EIZ 
(2 000 ga) asosan qishloq xo‘jaligi va oziq-ovqat sanoati yo‘nalishida ixtisoslashgan bo‘lsa-da, u jalb etilgan 
investitsiyalar hajmi (180 mln. AQSh doll.) bo‘yicha boshqa zonalardan orqada qolmoqda. Bunga sabab sifatida 
infratuzilma yetarli darajada rivojlanmagani va logistika imkoniyatlarining cheklanganligi ko‘rsatish mumkin.

Shu bilan birga, nisbatan kichik hududga ega bo‘lgan Navoiy va Angren EIZ lari investitsiyalar hajmi va 
yaratilgan ish o‘rinlari soni bo‘yicha yetakchilik qilmoqda. Masalan, Navoiy EIZda 500 mln. AQSh dollaridan ortiq 
investitsiyalar jalb etilgan bo‘lib, 6 mingdan ortiq yangi ish o‘rinlari yaratilgan. Bu zonaning geografik joylashuvi, 
xalqaro transport yo‘llariga yaqinligi va ishlab chiqarish uchun zarur infratuzilmaning tezkor rivojlanishi bilan 
izohlanadi.

Urgut, G‘ijduvon, Qo‘qon va Xazorasp EIZ larida esa asosan kichik va o‘rta loyihalar amalga oshirilmoqda. 
Ularning umumiy ulushi kichik bo‘lsa-da, hududiy bandlikni ta’minlashda va mahalliy ishlab chiqaruvchilarni 
qo‘llab-quvvatlashda muhim o‘rin tutmoqda.

Umuman olganda, 2023-yil holatiga respublikadagi 8 ta erkin iqtisodiy zonada 350 dan ortiq investitsiya 
loyihalari amalga oshirilgan, ularda 2,25 mlrd. AQSh dollari miqdorida investitsiyalar jalb qilingan hamda 28 
mingdan ortiq yangi ish o‘rinlari yaratilgan. Bu ko‘rsatkichlar erkin iqtisodiy zonalar mamlakat sanoat salohiyatini 
oshirishda, eksport imkoniyatlarini kengaytirishda va hududiy rivojlanish muvozanatini ta’minlashda muhim 
vosita bo‘layotganini tasdiqlaydi.[13]

1	 O‘zbekiston Respublikasi Investitsiyalar, sanoat va savdo vazirligi (2023) hamda LEX.UZ rasmiy hujjatlariga asoslangan holda tuzildi.

1-rasm. O‘zbekistondagi erkin iqtisodiy zonalarning eksport hajmi (2022, mln. AQSh doll.).

Rasmdan ko‘rinib turibdiki, Navoiy va Angren EIZlar eksport hajmi bo‘yicha yetakchilik qilmoqda. Ularning 
umumiy ulushi 52% ni tashkil etib, asosan kimyo, elektrotexnika va avtomobil sanoati mahsulotlari eksporti 
ustunlik qiladi. Jizzax, Urgut va boshqa zonalar nisbatan kichik hajmda eksport amalga oshirayotgan bo‘lsa-da, 
hududiy iqtisodiy rivojlanishda muhim rol o‘ynamoqda. Bu esa EIZlarning iqtisodiy diversifikatsiya, bandlik va 
eksport salohiyatini oshirishdagi o‘rni yuqori ekanini ko‘rsatadi.[12]

Shunday qilib, tahlillar shuni ko‘rsatadiki, O‘zbekistonda sanoat zonalari iqtisodiyotning modernizatsiyasi, 
eksport salohiyatining oshishi va yangi ish o‘rinlari yaratishda hal qiluvchi o‘rin tutmoqda. Shu bilan birga, ularning 
samaradorligini yanada oshirish uchun kompleks infratuzilma va institutsional islohotlarni chuqurlashtirish talab 
etiladi.

X U L O S A  V A  T A K L I F L A R
O‘zbekiston Respublikasida sanoat zonalari va erkin iqtisodiy hududlar mamlakat iqtisodiyotining 

raqobatbardoshligini oshirishda, hududiy rivojlanish muvozanatini ta’minlashda hamda xorijiy investitsiyalarni 
jalb etishda muhim mexanizm sifatida shakllanmoqda. Tahlillar shuni ko‘rsatadiki, 2008-yildan buyon tashkil 
etilgan Navoiy, Angren, Jizzax, Urgut, G‘ijduvon, Qo‘qon, Xazorasp va Termiz agro EIZlari mamlakat sanoat 
salohiyatini oshirishga sezilarli hissa qo‘shmoqda. 2022-yil yakunlariga ko‘ra, ushbu zonalarda 350 dan ortiq 
loyiha amalga oshirilgan, 2,2 mlrd. AQSh dollari miqdorida investitsiyalar jalb qilingan hamda 28 mingdan ortiq 
yangi ish o‘rinlari yaratilgan.

O‘zbekiston Respublikasida sanoat zonalari mamlakat iqtisodiyoti modernizatsiyasi va diversifikatsiyasida 
muhim platforma sifatida shakllanib bormoqda. Shu bilan birga, ularning samaradorligini oshirish va xalqaro 
raqobatbardoshlikni ta’minlash uchun bir qator yo‘nalishlarda chuqur islohotlarni amalga oshirish zarur.

Hududiy ixtisoslashuvni kuchaytirish: har bir EIZni hududning tabiiy resurslari, logistika imkoniyatlari va 
sanoat salohiyatidan kelib chiqib chuqur ixtisoslashtirish.

Eksport salohiyatini oshirish: xorijiy bozorlar bilan integratsiyani kengaytirish, xalqaro sertifikatlash va 
standartlashtirish tizimlarini joriy etish.

Infratuzilmani rivojlantirish: transport-logistika markazlari, energiya ta’minoti va raqamli infratuzilmani 
zamonaviylashtirish orqali EIZlarning jozibadorligini oshirish.

Investitsiya muhitini yaxshilash: xorijiy investorlar uchun “yagona oyna” tamoyili asosida qulay shart-
sharoitlar yaratish va byurokratik to‘siqlarni kamaytirish.

Innovatsion rivojlanishni rag‘batlantirish: EIZlarda ilmiy-tadqiqot markazlari, texnoparklar va startaplarni 
qo‘llab-quvvatlash orqali innovatsion iqtisodiyot elementlarini kengaytirish.

Monitoring va baholash tizimini kuchaytirish: EIZlar faoliyatining samaradorligini muntazam ravishda tahlil 
qilib borish va xalqaro amaliyotga asoslangan reyting tizimini joriy etish.

